ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆՎԱՐԻ 22-Ի N 130-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ 
ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը, գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխություններ

	1
	ՀՀ ֆինանսների նախարարություն
16.08.2012թ. 
034/21278-12 
	 Առարկություններ և առաջարկու​թյուն​ներ չկան:
	
	

	2
	ՀՀ ՏԿՆ ջրային տնտեսության պետական կոմիտե
21.08.2012թ.

01/06/1847-12 
	Առարկություններ և առաջարկու​թյուն​ներ չկան:
	
	

	3
	«Հայջրմուղկոյուղի» ՓԲԸ
21.08.2012թ. 
01/06/1847-12 
	Առարկություններ և առաջարկու​թյուն​ներ չկան:
	
	

	4
	«Երևան ջուր» ՓԲԸ
21.08.2012թ.

 01/06/1847-12 
	1. ՀՀ կառավարության 22.01.2004թ. N 130-Ն որոշմամբ սահմանված  II կատեգորիայի դասակարգում ունեցող օբյեկտների համար ջրամատակարարման և ջրահեռացման ցանցերին միանալու տեխնիկական պայմանների 5 օրում տրամադրելու ժամկետների վերանայում անիրատեսական լինելու պատճառով:
	Չի ընդունվել
	ՀՀ կառավարության 29.08.2002թ. «Ճարտարապետա​հատա​կագծա​յին առաջադրանք տալու կարգը հաստատելու մասին» N 1473-Ն որոշման հավելվածի 19.1 կետով սահմանված է, որ  II կատեգորիայի դասակարգում ունեցող օբյեկտների համար առաջադրանքը տեղական ինքնակառավարման մարմնի կողմից տրամադրվում է 10-օրյա ժամկետում: Քանի որ տեխնիկական պայմանները հանդիսանում են առաջադրանքի անբաժանելի մասը, ժամկետների փոփոխությունը կհանգեցնի անհամապատասխանության, ինչպես նաև իրավաբանական և ֆիզիկական անձանց կողմից ծառայության ստացման համար ծախսված ժամանակի ավելացման:

	
	
	2. Առաջարկվում է ջրամատակարարման և ջրահեռացման համակարգերին միացումները կամ կատարված միացումների փոփոխությունը, ինչպես նաև միացման տեխնի​կական պայմաններից բխող նախագծման և շինարարական աշխատանքները կատարել ջրամատակա​րարի կամ նրա համաձայնությամբ համապատասխան անձի կողմից: 
	Չի ընդունվել
	Առաջարկի ընդունումը կարող է վնասել ոլորտում ազատ մրցակցային հարաբերու​թյուն​ներին:

	5
	«Լոռի-ջրմուղկոյուղի» ՓԲԸ,

«Շիրակ-ջրմուղկոյուղի» ՓԲԸ,

«Նոր Ակունք» ՓԲԸ, 21.08.2012թ.

01/06/1847-12 

	1. Բաժանորդի կողմից (իր միջոցների հաշվին) ջրամատա​կարար​ման և ջրահեռացման համակարգերին միացումների կամ միացումների փոփոխությունների աշխատանքները առաջարկվում է իրականացնել Ջրամատակակար կազմակերպության ներկայացուցչի ներկայությամբ:    
	Չի ընդունվել
	ՀՀ կառավարության 22.01.2004թ. N 130-Ն որոշման մեջ փոփոխություններ և լրացումներ կատարելու մասին ՀՀ կառավարության 

որոշման նախագծով սահմանվում է, որ տեխնիկական պայմաններին համապատասխան միացումները և միացումների փոփոխությունները 5-օրյա ժամկետում ընդունվում են Ջրամատակարարի կողմից, իսկ տեխնիկական պայմանների խախտումներով կատարված միացումների հայտնաբերման դեպքում դադարեցվում է ջրամատակարարումը՝ մինչև հայտնաբերված խախտումների վերացումը:

	
	
	2. Առաջարկվում է տեխնի​կական պայմանների ուժի մեջ լինելու ժամկետը սահմանել 1 տարի: 
	Չի ընդունվել
	ՀՀ կառավարության 29.08.2002թ. N 1473-Ն որոշման հավելվածի 4-րդ կետով սահմանված է առաջադրանքի գործողության ժամկետը, որը չի կարող գերազանցել 2 տարին:

Քանի որ տեխնիկական պայմանները հանդիսանում են առաջադրանքի անբաժանելի մասը, հետևաբար այդ ժամկետը տարածվում է նաև տեխնիկական պայմանների վրա:

	
	
	3. Բաժանորդի կողմից դիմում ներկայացնելուց հետո 10 օրվա ընթացքում բաժանորդին տեխ​նիկական պայմանի տրամադրում և ջրաչափի կապարակնքում:
Բաժանորդի կողմից միայն Ընկերության կողմից սահմանված ցանկից ջրաչափի տեղադրում:
	Չի ընդունվել
	ՀՀ կառավարության 22.01.2004թ. N 130-Ն որոշմամբ սահմանված է ջրաչափի կապարակնքման 5-օրյա ժամկետ, որը տվյալ գործընթացի համար ողջամիտ ժամկետ է:

Ջրաչափերի նկատմամբ ներկայաց​վող տեխնիկական պահանջները սահմանված են ՀՀ քաղաքաշինու​թյան նախարարության 31.05.1999թ. N 84 հրամանով: Բաժանորդը իր միջոցների հաշվին կարող է տեղադրել տեխնիկական պահանջներին համապա​տասխա​նող ցանկացած ջրաչափ: 

	
	
	4. Բաժանորդի ջրամատակա​րարման համակարգում ջրի որակի շեղում հայտնաբերելու դեպքում առաջարկվում է վերահաշվարկել բաժանորդի հասույթը:
	Չի ընդունվել
	Առաջարկությունը չի առնչվում ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության ընթացակարգերին, հետևաբար չի հանդիսանում նախագծի կարգավորման առարկա:

	6
	ՀՀ տարածքային կառավարման նախարարություն
23.08.2012թ.
03/15/4393-12
	Առարկություններ և առաջարկու​թյուն​ներ չկան:
	
	

	7
	ՀՀ էկոնոմիկայի նախարարություն
31.08.2012թ.
01/10.1.2/4412-12
	Առարկություններ և առաջարկու​թյուն​ներ չկան:
	
	

	8
	ՀՀ հանրային ծառայությունները կարգավորող հանձնաժողով 27.08.2012թ.

ՌՆ/2.2-1/452-12
	1. «ՀՀ կառավարության 2004 թվականի հունվարի 22-ի N 130-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախա​գծի 2-րդ կետում սահմանված մեկամսյա ժամկետը, հանձնա​ժողովի կարծիքով իրատեսական չէ: Առաջարկվում է նշված ժամկետը քննարկել ջրամատակարար կազմակերպու​թյունների հետ:
	Չի ընդունվել
	Ջրամատակարար կազմակերպությունները առարկություններ չեն ներկայացրել կապված  մեկամսյա ժամկետի իրատեսական չլինելու հետ:

	
	
	2. Իրավական ակտերի ցանկից անհրաժեշտ է հանել ՀՀ հանրային ծառայությունները կարգավորող հանձնաժողովի 2009 թվականի հունիսի 8-ի «Երևան Ջուր» փակ բաժնետիրական ընկերության կողմից սպառողներին խմելու ջրի մատակարարման և ջրահեռացման ծառայությունների մատուցման սակագների սահմանման մասին» N 272Ն և 2010 թվականի մայիսի 25-ի «Երևան Ջուր» փակ բաժնետիրական ընկերության կողմից սպառողներին խմելու ջրի մատակարարման, ջրահեռացման և կեղտաջրերի մաքրման ծառայությունների մատուցման սակագների սահմանման մասին» N258Ն որոշումները, քանի որ դրանք ուժը կորցրած են ճանաչվել:
	Ընդունվել է
	Կատարվել են համապատասխան  փոփոխություններ՝ Հանձնաժողովի 08.06.2009թ. N 272-Ն և 25.05.2010թ. N 258-Ն որոշումները հանվել են գույքագրված իրավական ակտերի ցանկից:


	9
	Երևանի քաղաքապետարան, 20.08.2012թ.

 01/7-39400հ
	1. Որոշման նախագծին կցվող պետական բյուջեում ծախսերի կամ եկամուտների էական ավելացման կամ նվազեցման մասին տեղե​կանքը անհրաժեշտ է համապա​տաս​խանեցնել ՀՀ կառավարության 05.04.2012թ. N 13 արձանագրային որոշմամբ հավանության արժա​նացած «Իրավական ակտերի նախագծերի մշակման մեթոդաբա​նական ցուցումներին»:
	Ընդունվել է
	Տեղեկանքում կատարվել են համապատասխան  փոփոխություններ:

	
	
	2. Առաջարկում է հստակեցնել  նախագծի 1-ին կետի 2-րդ ենթակետում նշված 
ա) որ կանոնների մասին է խոսքը,
 բ) ջրամատակարարը ինչ պետք է ընդունի: 
	 Ընդունվել է 
 
	Նախագծի 1-ին կետի 2-րդ ենթակետը վերախմբագրվել է հետևյալ խմբագրությամբ.
«ժթ) ֆիզիկական կամ իրավաբանական անձի (ինչպես նաև անհատ ձեռնարկատիրոջ) կողմից ջրամատակարարման և ջրահեռացման համակարգերին միացման վերաբերյալ տեղակատվություն ստանալուց հետո 5-օրյա ժամկետում ընդունել կատարված աշխատանքները, իսկ տեխնիկական պայմանների խախտումներով կատարված միացումների հայտնաբերման դեպքում դադարեցնել ջրամատակարարումը՝ մինչև հայտնաբերված խախտումների վերացումը:» 

	ՀՀ արդարադատության նախարարություն
24.09.2012թ.

	1. Հավելված 5-ում անհրաժեշտ է «հասցեն» բառը փոխարինել «գտնվելու վայրը» բառերով՝ նկատի ունենալով ՀՀ քաղաքացիական օրենսգրքի պահանջները:
	Ընդունվել է
	Նախագծում կատարվել է համապատասխան  փոփոխություն

	
	
	2. Նախագծի նախա​բանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2004 թվականի հունվարի 22-ի N 130-Ն որոշումը, ինչպես նաև «Իրավական ակտերի մասին» Հայաստանի Հանրապետության  օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել է 
	Նախագծում կատարվել է համապատասխան  փոփոխություն

	
	
	3. Նախագծին կից ներկայացված հավելված 5-ը պետք է հաստատվի նախագծով՝ նկատի ունենալով «Իրավական ակտերի մասին» ՀՀ օրենքի 37-րդ հոդվածի 5-րդ մասի պահանջները:
	Ընդունվել է
	Նախագծում կատարվել է համապատասխան  փոփոխություն








